
          17 Ebrill 2019 

Annwyl Gynghorydd Siencyn, 

Cynllun Twf Gogledd Cymru 

Fel y gwyddoch, mae sicrhau Cynllun Twf i Ogledd Cymru yn flaenoriaeth allweddol i Lywodraeth y 

DU. Felly, wedi i mi gael fy mhenodi yn Weinidog Llywodraeth y DU dros Gymru, rwy’n hynod o falch 

mai fi fydd Gweinidog y DU sy’n gyfrifol am y trafodaethau wrth i ni weithio tuag at gytundeb 

Penawdau’r Telerau. 

Mae Llywodraeth y DU yn ymrwymedig i Gynllun Twf Gogledd Cymru. Nodaf gynnwys eich llythyr i’m 

rhagflaenydd. Mae mis Gorffennaf 2019 yn amserlen uchelgeisiol, a bydd yn hanfodol i’r holl bartïon 

weithio gyda’i gilydd er mwyn cael y cynllun dros y linell a chwblhau’r Cytundeb Penawdau’r 

Telerau’n gyflym. Rwy’n awyddus i barhau â’r dull cydweithredol o weithio sydd wedi’i ddatblygu ac 

adeiladu ar hyn er budd y rhanbarth. 

Er mwyn i’r Cynllun Twf fod yn llwyddiannus, bydd mewnbwn y sector preifat yn hanfodol. Dylai 

cyllid y Cynllun Twf allu denu lefelau sylweddol o gyd-fuddsoddiad gan y sector preifat lle bo hynny’n 

briodol. Bydd yn hanfodol i’r ddwy lywodraeth dderbyn sicrwydd addas bod y buddsoddiad gan y 

sector preifat, sydd wedi’i amlinellu yn yr achosion busnes amlinellol diweddaraf a’r cynllun 

gweithredu, ar ei ffordd. Rhaid cyfuno hyn â sicrhau bod trefniadau llywodraethu addas yn eu lle ar 

gyfer Bwrdd Cyflawni Busnes Gogledd Cymru er mwyn cefnogi a herio gwaith Bwrdd Uchelgais 

Economaidd Gogledd Cymru. Mae fy swyddfa i, ar y cyd â Llywodraeth Cymru, yn asesu eich cynigion 

yn erbyn y gofynion hyn ar hyn o bryd. 

Cytunaf fod ymagwedd ddeublyg tuag at gytundeb Penawdau’r Telerau yn ffordd synhwyrol ymlaen 

i’r cynllun. Rwyf wedi gofyn i’m swyddogion edrych ar eich cynigion a sut maent yn cyd-fynd â pholisi 

ehangach Llywodraeth y DU tuag at Gynlluniau Twf a Bargeinion Dinesig ledled Cymru, yr Alban a 

Gogledd Iwerddon. Gwneir hyn er mwyn datblygu datrysiad pwrpasol sy’n gweithio i bob parti sydd 

ynghlwm â Chynllun Twf Gogledd Cymru. 

Bwriadaf fod yng Ngogledd Cymru ar 29 Ebrill er mwyn cwrdd â chi a thrafod y pwyntiau hyn yn 

fanylach. Bydd fy swyddfa yn cysylltu â chi mewn da bryd i gwblhau’r trefniadau hyn. 

Gan ddymuno’n dda i chi. 

 

Yn gywir 

